
Efni: Frumvarp til laga um breytingu á lögum nr.97/1987, um vörugjald,með 
síðari breytingum.

Vegna ofanritaðs frumvarps vilja Kaupmannasamtök Islands ítreka fyrri 
umsögn um vörugjöld sbr. bréf 7.mars sl. Kaupmannasamtök Islands leggja til að 
álagning og innheimta vörugjalda verði aflögð, og þannig staðið a f Islands hálfu við 
alþjóðlega samninga sem gerðir hafa verið.

Kaupmannasamtökin hafa ekki kært álagningu vörugjalda til ESA, en íylgjast 
náið með þeim kærum F.I.S. og Kristmanns Magnússonar kaupmanns og félaga í 
samtökunum, sem sendar hafa verið vegna málsins.

Einstakir félagsmenn í Kaupmannasamtökum Islands hafa beint þeirri áskorun 
til erlendra birgja vara, sem íslensku vörugjöldin leggjast á, að þeir vekji athygli 
erlendra stjórnvalda á því óhagræði sem þessi skattlagning veldur þeim á Islandi. Þetta 
er ekki gert að áeggjan Kaupmannasamtaka Islands, en samtökin munu heldur ekki 
letja félaga sína í þessu máli.

Kaupmannasamtök íslands andmæla framkomnu frumvarpi um breytingu á 
lögum um vörugjald, og hvetja Alþingi til að virða alþjóðasamninga og láta af 
neyslustýringu í formi vöru- og magngjalda.

